
ᐃᑲᔫᑏᑦ ᐊᖓᔪᖅᑳᕆᔭᐅᔪᓄᑦ ᑐᑭᓯᓗᑎᑦ ᐃᓕᓐᓂᐊᖅᑏᑦ 
ᐃᓕᓐᓂᐊᖅᓯᒪᔭᖏᑕ ᐅᓂᒃᑳᖏᓐᓂᑦ

•	 	ᖃᐅᔨᒪᑦᑎᐊᕆᑦ	ᑐᑭᓯᔭᐃᓐᓇᕆᒐᓗᐊᕐᒪᖔᖅᐱᒋᑦ	ᑕᐃᓐᓂᓕᒫᖅ	ᐃᓗᓕᖏᑦ	ᐃᓕᓐᓂᐊᖅᑎᑉ	ᐃᓕᓐᓂᐊᖅᑕᒥᓂᖏᑕ	
ᐅᓂᒃᑳᖏᑦ.	ᐊᐱᕆᓗᒍ	ᕿᑐᕐᖓᕕᑦ	ᐃᓕᓴᐃᔨᖓ	ᓇᓗᓇᐃᔭᖁᓗᒍ	ᓇᓕᐊᓐᓂᑐᐃᓐᓇᖅ	ᑐᑭᓯᙱᑕᕐᓂᑦ.

•	 	ᐅᖃᓕᒫᖅᑎᓪᓗᒋᑦ	ᕿᑐᕐᖓᕕᑦ	ᐃᓕᓐᓂᐊᕐᓂᖓᑕ	ᐅᓂᒃᑳᖏᓐᓂᑦ,	ᑕᑯᓂᐊᑐᐃᓐᓇᖃᑦᑕᖏᓪᓗᒋᑦ	ᖃᑦᑏᓐᓇᓂᑦ	
ᓈᓴᐅᑎᑖᖅᑎᑕᒥᓂᐅᓂᖏᑦ.	ᑕᐃᒪᐃᑦᑐᒡᒍᑕᐅᓲᖑᒻᒪᑕ.	ᓯᕗᓪᓕᕐᒥᓕ,	ᐅᖃᓕᒫᖅᑳᕐᓗᒋᑦ	ᐱᐅᔪᒡᒍᑕᐅᓂᖏᑦ	ᐊᒻᒪᓗ	
ᕿᑐᕐᖓᐃᑦ	ᐅᖃᐅᑎᓗᒍ.	ᐅᖃᐅᓯᕆᓗᒋᑦ	ᕿᑐᕐᖓᕕᑦ	ᐱᓕᕆᑦᑎᐊᖅᑕᒥᓂᖏᑦ	ᐊᒻᒪᓗ	ᑲᔪᖏᖅᓴᕐᓗᒍ	ᕿᑐᕐᖓᐃᑦ	
ᖁᕕᐊᓱᖁᓗᒍ	ᐱᓇᓱᐊᑦᑎᐊᖃᑦᑕᓚᐅᕐᓂᖓᓄᑦ.

•	 	ᐅᖃᐅᓯᖃᓚᐅᖅᑎᓪᓗᑎᑦ	ᐱᐅᔫᑕᓂᑦ	ᓈᓴᐅᑎᑖᖅᑐᒥᓂᐅᓂᖏᓐᓂᑦ,	ᐊᑦᑕᓇᙱᑦᑐᒥᑦ,	ᐃᑲᔪᖅᑐᐃᔾᔪᑎᒥᑦ	
ᐅᖃᖃᑎᖃᕆᐊᖃᖅᑐᑎᑦ	ᕿᑐᕐᖓᕐᓄᑦ	ᐃᓚᖏᓐᓂᑦ	ᕿᑐᕐᖓᖅᐱᑦ	ᐱᕙᓪᓕᐊᓂᖏᓐᓄᑦ	ᐊᑦᑎᓗᐊᖅᑐᒥᓂᐅᔪᓂᑦ.	
ᐆᑦᑑᑎᒋᓗᒍ,	ᐅᖃᐅᓯᖃᕆᐊᙵᕈᓐᓇᖅᑐᑎᑦ	ᐃᒪᓐᓇ,	“ᐅᖃᐅᑎᙵ	ᖃᓄᐃᓕᕐᒪᖔᑦ	ᖃᐅᔨᓴᕐᓂᕐᒧᑦ	ᐃᓕᓐᓂᐊᖅᑕᐃᑦ.”	
ᐊᐱᕆᖅᑳᕐᓗᑎᑦ	ᕿᑐᕐᖓᕕᑦ	ᐃᓱᒪᒋᔭᖓᓂᑦ.

•	 	ᐅᖃᓕᒫᓚᐅᖅᑎᓪᓗᒋᑦ	ᐃᓕᓐᓂᐊᖅᑏᑦ	ᐃᓕᓐᓂᐊᕐᓂᑯᒥᓂᖏᑕ	ᐅᓂᒃᑳᖏᑦ,	ᕿᑐᕐᖓᐃᑦ	ᐸᕐᓇᐅᑎᓕᐅᖃᑎᒋᓗᒍ	
ᖃᓄᖅ	ᐃᑲᔪᕈᓐᓇᕋᔭᕐᒪᖔᖅᐱᐅᒃ	ᐱᒡᒐᓇᕆᔭᖏᓐᓂᑦ.	ᐆᑦᑑᑎᒋᓗᒍ,	ᐃᑲᔪᕈᓐᓇᖅᑕᐃᑦ	ᕿᑐᕐᖓᕆᔭᐃᑦ	
ᕿᒥᕐᕈᖃᑎᒋᓗᒍ	ᖃᓄᐃᑦᑐᓂᑦ	ᐅᖃᓕᒫᒐᕐᓂᑦ	ᐊᖏᕐᕋᐅᔾᔨᖃᑦᑕᕈᓐᓇᕋᔭᕐᒪᖔᖅ	ᐊᒻᒪᓗ	ᓇᓂᓯᖃᑎᒋᓗᒍ	
ᐃᑭᐊᖅᑭᕕᒃᑯᑦ	ᐃᓕᓐᓂᐊᕈᑎᓂᑦ	ᑐᕌᖓᔪᑦ	ᐱᓕᕆᔪᓐᓇᕆᐊᖃᕐᓂᖏᑦ	ᐱᕙᓪᓕᐊᒍᑎᒋᓗᒋᑦ.	ᖃᐅᔨᒋᐊᕐᕕᒋᔪᓐᓇᕐᒥᔭᐃᑦ	
ᕿᑐᕐᖓᕕᑦ	ᐃᓕᓴᐃᔨᖓ	ᐅᖃᐅᑎᓗᒋᑦ	ᐃᑲᔪᖅᑕᐅᖁᒐᕕᐅᒃ	ᕿᑐᕐᖓᐃᑦ	ᐊᒻᒪᓗ	ᐊᐱᕆᓗᒋᑦ	ᖃᓄᐃᓕᐅᕈᓐᓇᕐᒪᖔᔅᓯ	
ᐃᑲᔪᖅᑕᐅᖁᓗᒍ	ᕿᑐᕐᖓᕆᔭᐃᑦ.

•	 	ᐃᖅᑲᐅᒪᐃᓐᓇᕆᑦ	ᕿᑐᕐᖓᐃᑦ	ᐅᓂᒃᑳᓕᐊᕆᔭᐅᓯᒪᔪᒥᒃ	ᐱᓐᓇᓇᕐᓂᖅᓴᐅᒻᒪᑦ!	ᐊᖓᔪᖅᑳᕆᔭᐅᔪᑦ	
ᐅᖃᐅᓯᖃᓗᐊᖅᑎᓪᓗᒋᑦ	ᐃᓕᓐᓂᐊᖅᑕᒥᓂᖏᑕ	ᓈᓴᐅᑎᑖᕆᓯᒪᔭᖏᓐᓂᑦ,	ᓱᕈᓰᑦ	ᓯᕘᕋᖔᓕᕈᓐᓇᕐᒪᑕ.	ᐃᖅᑲᐅᒪᒋᑦ	
ᕿᑐᕐᖓᐃᑦ	ᐊᔾᔨᐅᙱᒻᒪᑦ	ᐊᒻᒪᓗ	ᐃᓕᖕᓄᑦ	ᐱᒻᒪᕆᐊᓘᒻᒪᑦ.

ᐊᖓᔪᖅᑳᕆᔭᐅᔪᑦ	ᓇᓂᓯᔪᓐᓇᖅᑐᑦ	ᑐᑭᓯᒋᐊᕈᑎᒃᑲᓂᕐᓂᑦ	ᐃᓕᓐᓂᐊᖅᑏᑦ	ᐃᓕᓐᓂᐊᖅᑕᒥᓂᖏᑕ	ᐅᓂᒃᑳᖅᓯᒪᔪᓂᑦ	ᐅᕙᓂ:	
www.scholastic.com/resources/article/what-the-report-card-really-means/


